
27ú Feabhra

Is Fiú an Tairbhe an Trioblóid
Bhí ocht scoil sa cheantar páirteach sa tionscadal chun leagan nua-aimseartha de Chaisleáin Óir a scríobh. D’oibrigh rang a cúig agus rang a sé le chéile chun ceann de na caibidil sa leabhar a scríobh. Ocht scéal nuascríofa spreagtha ag an scéal clasaiceach 'Caisleáin Óir' ó pheann Shéamuis Uí Ghrianna a foilsíodh céad bliain ó shin. Roghnaíodh ceann de na hocht gcaibidil le foilsiú san Irish Times i mí Bealtaine na bliana seo agus ba í sin an chaibidil a scríobh rang a cúig agus a sé s’againne. 

Blitz: Cláirsigh na Finne 
D’imir na gasúraí agus girseachaí ó na hardranganna sa chomórtas a bhí ar siúl san Ionad Pobail i Leitir Ceanainn ar an Mháirt. D’éirigh leis na gasúraí na ceithre chluiche a d’imir siad a bhuachan agus bhuaigh na girseachaí sa chluiche ceannais chomh maith. Beidh cuireadh á fháil acu chuig Páirc na Finne agus bronnfar na boinn agus an corn orthu ag leath ama de chluiche Chláirsigh na Finne. Comhghairdeachas leis an dá fhoireann agus le Máistir Colm. 


[bookmark: _GoBack]Feis Chulturtha na Rosann
Beidh rang a trí agus a ceathair ar stáitse inniu ag 12:30 lena ndráma. Guímid gach rath orthu.

Lá Iontrála
Bhí lá iontrála do na naíonáin bheaga nua ar siúl inné. Bealach deas a bhí ann do na naíonáin nua bualadh lena múinteoir agus le cuid dá gcomhscoláirí nua. Thig an fhoirm iontrála a fhágáil istigh sa scoil go fóill. Páiste ar bith a chaill amach ar an lá, thig leo am a shocrú leis an scoil teacht isteach lá éigin idir dhá agus trí. 

Seachtain na Gaeilge
Beidh Seachtain na Gaeilge ar siúl i mbliana idir an chéad go dtí an seachtú lá déag de Mhárta. Beidh gníomhaíochtaí spraíúla á reáchtáil ag an scoil chun ár dteanga, ár gcultúr, ár dtraidisiúin agus ár n-oidhreacht a cheiliúradh le linn na tréimhse seo. Beidh na Naíonáin go rang a dó ag tabhairt cuairte ar an leabharlann le haghaidh ceardlann leis an údar Niall de Búrca. Beidh rang a trí agus a ceathair sa leabharlann ag foghlaim faoi Shaol ar an Mhachaire. Beidh rang a cúig agus a sé ar an Bhus Gnó Sam, clár nuálach seo, atá deartha do dhaltaí idir a 5 agus a 6, ceannairí gnó an lae amárach a chothú trí churaclam cuimsitheach a chur i láthair.

Bí Cineálta
Beidh na nósanna imeachta Bí Cineálta i bhfeidhm ó thús scoilbhliain 2025/2026. Tháinig na nósanna seo chun Iompraíocht Bhulaíochta a Chosc agus dul i nGleic léi do Bhunscoileanna agus d’Iarbhunscoileanna. Mar chuid den phróiseas pleanála agus cur i bhfeidhm, tá ceistneoir le líonadh isteach ag tuismitheoirí, páistí agus an fhoireann. Seolfar an ceistneoir abhaile go luath agus beidh leath lá ag na páistí roimh an Cháisc mar beidh seisiún pleanála ag na múinteoirí.

Le gach dea-ghuí,
                          Pól Ó Fearraigh

